
THE ROLE AND IMPORTANCE OF RELIGIOUS AND EDUCATIONAL

CONCEPTS IN YOUTH UPBRINGIN

Yuldashev Rustam Daniyorovich

Associate Professor, Doctor of Philosophy (PhD),
Department of Samarkand tamadduni, Faculty of History,
Samarkand State University named after Sharof Rashidov

Abstract. The harmonious formation and development of the secular and religious worldview of young people is
considered one of the key factors in the establishment of a civil society based on enlightenment in an updated
Uzbekistan. The main goal is to build a nationalistic state by forming a free civil society and elevating human value.
This scientific article describes the ideas of scientific and practical importance on the issue of developing and
putting into practice the modern conceptual foundations of the formation and development of the worldview of
young people in the construction of a new Uzbekistan.

Keywords: New Uzbekistan, Youth, World, modern thinking, religion, religious organization, religious and
educational education, social education, religious group and community, religious beliefs, religious tolerance and
interconfessional harmony in society.

YOSHLAR TARBIYASIDA DINIY-MA’RIFIY TUSHUNCHANING O‘RNI
VA AHAMIYATI

Yuldashev Rustam Daniyorovich

Sharof Rashidov nomidagi Samargand davlat universiteti
Tarix fakulteti,Samargand tamadduni kafedrasi

dotsent, falsafa fanlar doktori (PhD)

Annotatsiya. Yangilanayotgan O‘zbekistonda yoshlarning dunyoviy va diniy dunyoqarashini barkamol
shakllantirish va rivojlantirish ta’lim-tarbiyaga asoslangan fuqarolik jamiyatini barpo etishning asosiy omillaridan
biridir. Asosiy maqgsadi erkin fuqarolik jamiyatini shakllantirish va inson qadrini yuksaltirish orqali xalgqparvar
davlatni barpo etishdir. Ushbu ilmiy maqolada Yangi O‘zbekistonni barpo etishda yoshlarning dunyoqarashini
shakllantirish va rivojlantirishning zamonaviy konseptual asoslarini ishlab chigish va amalda qo‘llash masalasi
yuzasidan ilmiy-amaliy ahamiyatga molik bo‘lgan fikrlar bayon qilingan.

Kalit so‘zlar: Yangi O‘zbekiston, yoshlar, jahon, zamonaviy fikrlash, din, diniy tashkilot, diniy-ma’rifiy tarbiya,
ijtimoiy tarbiya, diniy guruh va jamoa, diniy e’tiqodlar, jamiyatda diniy bag‘rikenglik va konfessiyalararo totuvlik.

DOI: https://doi.org/10.47390/SPR1342V5111Y2025N16

Kirish. Dinni ijtimoiy fenomen sifatida tan olmaslik, ayniqsa odamlarning diniy his-
tuyg‘ulari bilan o‘ynashish hamma vaqt jamiyat hayotida keskin o‘zgarishlar, ag‘dar-to‘ntarlar,
halokat va falokatlarning paydo bo‘lishiga sababchi bo‘lgan. Modomiki, din ijtimoiy hodisa
ekan, uning mohiyati nimada degan savol tug‘iladi? Bu savolga javob berish uchun oldin “din”
atamasining ma’nosini tushunib yetish zarur bo‘ladi. Bu xususda: “Arab tilidagi manbalarda
qayd etilishicha, din so‘zi “24” (“dana”) fe’lidan yasalgan bo'lib, “kimgadir bo‘ysunmoq, bo'yin
egmoq, itoat etmoq, kimdandir qarzdor bo‘lmoq, e’tiqod qilmoq, qilgan ishiga yarasha

mukofotlamoq”; “diynun” so‘zi esa, “din, imon, ajr-mukofot, qilingan ishga yarasha berilgan haq”
kabi ma’nolarni bildiradi.

O‘zbek tili lug‘at adabiyotlarida “din” - ishonch, ishonmogq, e’tiqod, mulk, hukm, hisob,
jazo, tadbir, bo‘ysunish, itoat qilish, ibodat, parhez, yo‘l tutish, odat qilish, e’tiqod qilish
ma'nolarini bildirishi keltirib o‘tiladi.

[slomdan avval turkiy xalqlarning din tushunchasini ifodalash uchun turli davrlarda
“drm”, “darm”, “nom” va “den” kabi so‘zlarni ishlatganlari ma’lum. Ulardan “drm”, “darm” din,
agida ma’'nosida sanskritcha (gadim hind tili) “dharma”dan (Pali tilida dhamma); “nom” din
ishonch, gonun ma’nosida sug'd tilidan kirib kelganligi aytiladi.

O‘zbek tilidagi “din” ma’nosini beruvchi atamalar barcha tillarda mavjud. Jumladan,
zardushtiylarning manbasi “Avesto”da “din” sifatida “daena”, qadimgi fors pahlaviy tilida “den”,
“din”, “dena”, “daena” so‘zi ishlatilib, «yo‘l», «mazhab», «marosim», «uslub», «tarz» Kkabi
ma'nolarni bildirgan. Ibroniy tilida istifoda qilinadigan «dath» sozi «din» tushunchasini
ifodalash uchun umumiy termin bo‘lib, <hukm», «<amr» va «qonun» ma’nolarini anglatgan.

Rus tilida din ma’nosini anglatadigan «religiya» so‘zining kelib chiqishi borasida
lug‘atlarda bir qancha yondashuvlar keltirib o‘tilgan. Ulardan ba’zilariga ko‘ra mazkur atama
lotincha «religio» so‘zidan kelib chiqib, «diyonat, dindorlik, tagvodorlik, xudojo‘ylik, mo‘minlik,
taqvo, muqaddas narsa yoki joy, gadamjo, ziyoratgoh, ibodat topinish-sig‘inish va u bilan
bog‘liq diniy marosimlar» degan ma’nolarni anglatadi.

Ikkinchi guruh tilshunoslar «religio» so‘zi semantik, ma’'no va morfologik jihatdan
«relegere» sozi bilan bog‘liq bo'lib, «yangidan to‘plamoq, yangidan tanlashga kirishmogq, qayta
ishlab chigish uchun oldingi sintezga qaytish» kabi ma’nolarni anglatadi, deb ta’kidlaydilar” [2:
7-8 6].

Tadqiqot metodologiyasi. Odamlar, jamoalar, xalglarning u yoki bu narsa, hodisa va
voqelikka nisbatan bo‘ladigan e’tiqodlari din maqomiga ega bo‘lishi uchun quyidagi uch asosiy
xususiyatga ega bo‘lishi lozim.

1. G'ayritabiiy-mo‘jizaviy ilohlar haqidagi tasavvurning, ya’'ni sig‘inish, topinish obyekti
bo‘lgan - Xudoning mavjud bo'lishi. Ularni transsendent va immanent ilohlarga bo‘lish mumkin.
Bunda: “Transsendent ilohlarga insonlar olamidan tashqarida, insonlarga hech qanday aloqasi
bo‘lmagan, qusur va nugsonlardan xoli Xudolar kiradi. Bunga misol sifatida tom ma’noda islom
dinidagi Alloh taolo va gisman xristianlikdagi Ota Xudo, yahudiylikdagi Yaxvelarni keltirish
mumkKkin.

Immanent ilohlar deganda esa tabiatning bir bo‘lagi sifatida tasavvur qilingan,
insonlarga o‘xshab ketadigan, biroq g‘ayrioddiy yaratuvchilik, buzg‘unchilik, rizqlantiruvchilik
kabi kuchlarga ega bo‘lgan Xudolar kiradi. Bunday turdagi ilohlar ko‘pincha yo antropomorf
(inson giyofasida) yo zooantropomorf (yarim odam yarim hayvon) yoki zoomorf (hayvon)
shaklda tasavvur qilinadi. Bunga misol sifatida Qadimgi Misr, Yunon, Rim sivilizatsiyalari,
zamonaviy Hindiston, Xitoy, Yaponiya dinlarini sanash mumkin” [2: 8 6].

2. Yaratganni (Xudoni) insonlarni bog‘lab turuvchi ibodat va marosimlar bo‘lishi shart.
Masalan, namoz, ro‘za, qurbonlik, aqiqa, amri ma’ruf, xatna, haj va boshqalar.

3. Diniy tashkilotlarning mavjudligi. “Diniy tashkilot - diniy ehtiyojlarni birgalikda
gondirish va qondirishga ko‘maklashish maqgsadida tuziladigan va diniy marosimlarni ado etish
asosida ish ko‘radigan ixtiyoriy, teng huquqli va 0‘z-0'zini boshgaruvchi uyushma” [4: 71 6]. Bir
so‘z bilan aytganda bu bir din izdoshlarining jamoaviy ravishda o‘z diniy rasm-rusum, ibodat

marosimlarini o‘tkazadigan, diniy ta’lim oladigan muassasalaridir. Bu, islomda - masjid,
madrasa, xristianlikda - cherkov, seminariya, yahudiylikda - sinagoga va hokazo.

Bugungi kunda jahonda 8 175 716 385 kishi yashayotgan bo‘lsa, ularning 2,6 milliardi
xristianlik, 2,2 milliard islom, 1,2 milliardi induizm, 0,5 milliard buddizm diniga e’tiqod
giladilar. 1,2 milliard esa dinsiz teizm, agnosstizm, ateizmchilar gatoriga kiradi [5]. Demak,
jahon aholisining 6 milliarddan ortiqroqrog'‘i dindorlar olamiga mansub kishilar hisoblanadi.
Shunga ko‘ra, ularning yo‘lboshchilari, faol qatlamlari muntazam ravishda diniy-ma’rifiy
tarbiya ishlarini olib borish bilan shug‘ullanadilar.

Tahlil va natijalar. Xo'sh, shunday ekan, diniy -ma’rifiy tarbiya nima, degan savol
tug‘iladi?. Bu savolga javob berish odamlar yashayotgan jamiyatning maqgsadini aniglashdan
boshlanadi. Yangilanayotgan O‘zbekistonning asosiy maqsadi esa “erkin fuqarolik jamiyatini
shakllantirish va inson qadrini yuksaltirish orqali xalgparvar davlatni barpo etish” [1: 10 6]
orqgali odamlarning farovon yashashini ta’'minlashdan iborat. Bu buyuk maqsadning tamal
toshlaridan birini yuksak axloqiy-ma’'naviy fazilatlarga ega bo‘lgan shaxslar tashkil giladi. Ana
shu jarayonda din kuchli ma’rifiy quroli sifatida odamlarning tarbiyasiga kuchli ta’sir
ko‘rsatadi. Modomiki, din ijtimoiy hodisa ekan, u albatta ijtimoiylashuv jarayonining ajralmas
qismi ijtimoiy tarbiyaning bir qismi hisoblanadi. Ijtimoiy tarbiya nima? Bu xususda professor
A.Choriev: “Ijtimoiy tarbiya jarayoni bir butun, yaxlit sistema bo‘lib, jamiyatning barcha sotsial
institutlari (oila, maktabgacha tarbiya muassasalari, o‘rta maxsus va oliy o‘quv yurtlari, mehnat
jamoalari, mahalla kengashlari), jamoat tashkilotlari, siyosiy partiyalar, madaniy-ma’rifiy
uyushmalar amalga oshirayotgan barcha tarbiyaviy-mafkuraviy tadbirlarni, shuningdek,
madaniy meros, millly qadriyatlar, jamoatchilik fikrining tarbiyaviy-mafkuraviy
imkoniyatlarini ham o‘zida qamrab oladi. Boshqacha aytganimizda, ijtimoiy tarbiya —
tarbiyaviy ta’sirning maqsadi va vazifalari, ustuvor yo‘nalishlari va sohalari, omillari va
vositalari, uslublari va usullarini ozida mujassamlashtiradi. [jtimoiy tarbiya — tarbiyaning
ongli, aniq maqgsad tomon yo‘naltirilgan qismi ekanligini unutmaslik darkor. Boshqacha
aytganimizda, ijtimoiy tarbiya - mafkuraning o‘zidir.” [6: 20 6], Klayv Erriker (Clive Erricker):
“Ijtimoiy tarbiya — bu ijtimoiy ahamiyatga ega qadriyatlar, qarashlar, g‘oyalar, xatti-harakatlar
va muloqot usullarini o‘zlashtirish va ijtimoiy ahamiyatga ega fazilatlarni rivojlantirishning
magqsadli jarayonidir [7].-degan ta'rif va tavsiflarni berganlar. Birinchi ta’rifda ijtimoiy tarbiya
mafkura bilan tenglashtirilgan, ikkinchi ta’rifda esa ijtimoiy ahamiyatga ega bo‘lgan fazilatlarga
nimalar kirishi ko‘rsatilmay qolib ketgan. Birinchi ta'rifda ijtimoiy tarbiyani amalga oshiruvchi
mexanizmlar tizimi aniq ko‘rsatilgan bo‘lsa, ikkinchi ta’rifda bu hagda hech narsa deyilmagan.
Bu savolga aniqroq javob berish uchun quyidagilarga e’tibor berish lozim.

1. [jtimoiy tarbiya — bu shaxsning ijtimoiy rivojlanishiga ta’sir qiluvchi muayyan tarbiya
strategiyalaridan iborat bo‘lib, uning maqsadi jamiyatda moddiy va ma’naviy farovon
yashashni qo‘llab-quvvatlash, jamiyat a’zolari o‘rtasidagi axlogiy-ma’'naviy muhitni yaxshilash,
marginallik muammolarini hal qilishdir.

2. Iljtimoiy tarbiyaning vazifalari, bir tomondan, marginallik muammolarining oldini
olish bo‘lsa; ikkinchi tomondan ijtimoiylashuv jarayonlarini optimallashtirishi, uchinchi
tomondan esa barcha odamlarga o‘z huquqglarini amalga oshirish kafolatlarini berish ham kerak
buladi.

3. [jtimoiy tarbiyaning usullari bilan bog'liq masalalar, xususan jamiyat hayotida yuz
berayotgan o‘zgarishlarni kuzatib boruvchi odamlar o‘rtasidagi xatti-harakatlar va

munosabatlar, ma’lum gadriyatlar va an’analarni rad etuvchi, oz me’yorlari va qadriyatlari
tizimini tasdiqlovchi guruhlarni aniqlash, ularning xatti-harakatlaridagi noadekvat tomonlarni
bilish va tuzatish ishlarini tashkillashtirishni ham hisobga olish kerak.

Demak, yuqorida bayon qilingan har bir holatda progressiv ahamiyat kasb etadigan
transformatsiyalashuv strategiyasini aniglash va tanlash uchun odamlarning turmush tarzi,
ularning muammolari, ular o‘rtasidagi munosabatlar hagida ma’lumotlar to‘plash orqali
xulosalar chigarishni ham inobatga olish kerakligini yoddan chiqarmaslik lozim.

Ma’lumki, insonning rivojlanishi juda murakkab jarayon bo‘lib, uning ko‘p yillik tarixiy
taqdirida hamroh bo‘lgan va hozirgi davrda ham muhim rol o‘ynayotgan ijtimoiy hodisalardan
biri — bu dindir. Har qanday din o‘zining jamiyatdagi mavqeyini saqlab qolish, ayni vaqtda
kuchaytirish uchun diniy-ma’rifiy ta’lim va tarbiya ishlarini takomillashtirib boradilar.

Xo‘sh, shunday ekan diniy-ma’rifiy tarbiya deganda nimani tushunmoq kerak? Bu
xususda bir gator qomusiy lug‘atlarda quyidagicha ta'riflar berilgan. Masalan, “Diniy tarbiya -
bu odamlar ongga diniy mafkura va xudojo‘y xulg-atvorni singdirishdir” [8: 217 6], “Diniy
tarbiya — bu muayyan din aqidalariga asoslangan tarbiya tizimidir. Din tarbiyaviy ta’sir orqali
insonning ma'naviy hayotiga kirib boradi va uning irodasini din talab qgiladigan harakatlarni

»n o«

amalga oshirishga yo‘naltiradi”, “Diniy tarbiya — bu bir tashkilot yoki din ta’limotiga qat’iy mos
keladigan fikrlash va xulqg-atvorni shakllantirishning maqgsadli jarayonidir”, “Diniy tarbiya - bu
dindorlarning dunyoqarashini, dunyoni his etishini, muayyan konfessiyaning (dinning)
aqidalari va doktrinal tamoyillariga mos keladigan munosabatlar va xulg-atvor normalarini
singdirish orqali maqsadli va tizimli ravishda tarbiyalashdir”, “Diniy tarbiya — bu
dindorlarning nisbatan nazorat ostida ijtimoiylashuvining ajralmas qismi (oilaviy tarbiya va
ijtimoiy tarbiya bilan birga)” [9]. Bunda “diniy-ma’rifiy tarbiya” tushunchasiga, odatda “din”,
“ma’rifat” va “tarbiya” so‘zlarining mazmunidan kelib chiggan holda integral tushuncha sifatida
quyidagicha ta’rif berish mumkin.

Diniy-ma’rifiy tarbiya - bu diniy, guruh, jamoa, tashkilotlarning yetakchilari
tomonidan har bir individ, shaxs, kishi, odamlarga Allohning mavjudligini, uning
mo‘jizaviy kuchga ega ekanligini anglatish, axloqiy-ma’naviy qadriyatlarga boy bo‘lgan
diniy urf-odatlarga qat’iy amal qilgan holda ruhiy kamolotga erishi orqali «ikki dunyo»
hayoti saodatiga erishish uchun to’g’ri yo‘ldan borishni o‘rgatishga qaratilgan
faoliyatidir. Diniy-ma'’rifiy tarbiyadan maqsad — bu kishilarga nafagat Yaratganning va
payg‘ambarlar hamda din peshvolarining ta’limotini o‘rgatishni, balki ayni vaqtda ularning
jamiyatda tutgan o‘rnini, fugarolik burchi va mas’uliyatini ham to‘g‘ri anglab yetish zarurligini
ko‘rsatish bilan ham ifodalanadi.

Aslini olganda diniy-ma’rifiy tarbiyaning markazida «ikki dunyo»ning borligini, unda
insonning o‘limidan keyingi ikkinchi dunyoga borishda diniy aqida, marosim, urf-odatlarning
rolini sahnalashtirish [10] fenomeni yotadi. Demak, bunda atrofdagi voqelikda yuz berayotgan
hodisalarni, unda insonning paydo bo‘lishi va umrguzaronlik qilishlarini mugaddas mazmun
bilan ta’minlashga, xususan diniy urf-odatlarni, marosimlarni ularni muqgaddaslashtirish
masalasiga alohida ma’no berish muhim ahamiyat kasb etadi.

Diniy-ma'rifiy tarbiyani ikki: aqliy (ratsional) va ilohiy (mistik) darajalarga ajratish
mumkin.

1. Diniy-ma’rifiy tarbiyaning aqliy (ratsional) darajasi. Bunda asosan kuyidagi
komponentlar: axborot olish va uni uzatish; axlogiy-ma'naviy qadriyatlar qoidalarga qat'iy

amal qilish; voqgelikdagi o‘zgarishlarga qarab faol harakat qilishini ta’'minlashni yo‘lga qo‘yish
masalasi yotadi. Xuddi shu jarayonda ikki holat: birinchidan, dunyoviy bilimlarga asoslangan
dunyoqarashning o‘rnini aql orqali idrok qilish, uni dinga qarama-qarshi qo‘ymaslik; ikkinchisi
diniy bag‘rikenglikni kengaytirib konfessiyaviylikka keng yo‘l ochib berish.

2. Diniy-ma’rifiy tarbiyaning mistik [11] darajasi. Masalan, bu darajada xristian dini
tarbiya jarayonida dindorlarning ilohiyot olami bilan aloga qila olishiga ishonishdan iborat
diniy e’tiqodni shakllantirish va rivojlantirish uchun turli marosimlarga tayyorgarlik ko‘rish va
gatnashishni, uyda ibodat qilishni, mugaddas narsalarni hurmat qilish va e'zozlab avaylash
tuyg‘usini rivojlantirishni o0z ichiga oladi.

Diniy-ma’rifiy tarbiya turli xil shakllar qo‘llaniladi, ularning ko‘pchiligi tashqi ko‘rinishi
bilan ijtimoiy tarbiya shakllariga o‘xshab ketadi. Masalan, tarbiyaviy darslar tizimi: seminarlar,
ma'ruzalar va boshqalar. Shuningdek, diniy bayram tadbirlari, ekskursiyalar, havaskorlar
uyushmalari, xor, orkestrlar va boshqalar. Diniy-ma’rifiy tarbiya ishida ommaviy tarzda
tashkillashtirilayotgan barcha tadbirlarga «muqaddas»lik maqomini berishga harakat qilinadi.

Diniy-ma’rifiy tarbiya ishlarini ommaviy tarzda tashkillashtirishda: ruhoniylar, diniy va
dunyoviy (bir gator mamlakatlarda) ta’lim muassasalarining o‘qituvchilari, bolalar va o‘smirlar
birlashmalari tarbiyachilari, diniy va dunyoviy tashkilotlarda faoliyat yurituvchi, masalan,
skautlar [12] tomonidan amalga oshiriladi. Ayni vaqtda diniy tashkilotlar tomonidan nazorat
gilinadigan va ommaviy axborot vositalari orqali yoritilib boriladi. Bu ishga oilada esa
dindorlar, ota-onalar, garindoshlar, diniy jamoa a’zolari va boshqalar jalb gilinadi. Shu tariga
diniy-ma'’rifiy tarbiya jarayonida ma’lum bir mazhabga tegishli bo‘lgan fikrlash, shu asosda
xatti-harakatlar sodir etish xususiyatlariga, turmush tarziga, shuningdek, jamiyatda moslashish
va cheklash strategiyalariga xos bo‘lgan iymon-e’tiqodlar yangi avlodlarining paydo bo‘lishiga
olib keluvchi qiymat-me’yoriy tizimlar ishlab chiqiladi.

Diniy-ma'rifiy tarbiya ikkita negizga - yuksak axloqiylik va teran oqilalikka
tayangandagina ko‘zlangan maqsadga erishishi mumkin bo‘ladi. Chunki, yuksak axloqiylik
barcha insoniylik fazilatlarni yuzaga chiqarsa, teran oqilalik esa insonni har xil bo‘lmag‘ur
illatlardan himoya qiladi. Fransuz yozuvchisi, faylasuf Shamfor Sebasten-Rosh Nikola
(1741-1794) yozganidek: “Agar faqat axloqqagina tayanilsa, unda siz g'irt befahmlar yoki dod-
voychi dardisarlarni, fagat oqillikka tayanilsa — xudbin shaxsiyatparastlarni tarbiyalab
yetishtirishingiz mumkin. O‘sib-ulg‘ayish har jihatdan, jismoniy ham, unga uyg‘un holda aqliy,
estetik, axloqiy jihatdan ham mutanosib bo‘lmog'i kerak” [13].

Diniy-ma'rifiy tarbiyaning ahamiyati quyidagilar bilan belgilanadi

1. Diniy e’tigodlarning kishilar amal qilishi kerak bo‘lgan axlogiy-ma’naviy
qadriyatlarini belgilab beradi, bunda har bir so‘zni o‘ylab gapirish, shunga muvofiq tarzda o‘zini
tutishni talab qiladi.

2. Zamonaviy jamiyatning bir qismi bo‘lgan turli dinlar va e’tiqodlar haqidagi
bilimlarning rivojlanib borish tendensiyalarini bilish uchun muhim ilmiy-amaliy tadqiqotlar
olib borish zarurligini ta’kidlaydi.

3. Xudo haqgidagi, insonning o‘zi va mavjud voqelikning tabiati haqidagi g‘oyalar, unda
nima yaxshi-yu, nima yomon, inson bo‘lish nimani anglatishi haqidagi savollarga javob topish
imkoniyatini beradi.

4. Yoshlarda islomiylik, nasroniylik kabi asosiy dinlar, boshga diniy an’analar va
hayotning turli savollariga javob beradigan dunyoviy va diniy dunyoqarashni tushuntirib
berish bo‘yicha bilimlarini rivojlantirishga xizmat qiladi.

5. Jamiyatda o‘zaro hurmat va bag‘rikenglikni mustahkamlash orqali yoshlar shaxsining
rivojlanishiga, kelajakda ijtimoiy hamjihatlikning yanada barqaror tus olishiga yordam beradi.

6. Yoshlarning o‘z-o‘zini, o‘z xatti-harakatlarini, turmush tarzidagi ma’naviy muhitni
yaxshilashda dinning ahamiyati borligini chuqur anglash imkonini beradi.

7.Ta’lim-tarbiya muassasalarida o‘quv dasturi doirasida diniy e’tiqodlarni o‘rganishning
ma’naviy, axloqiy, madaniy va ijtimoiy taraqqiyotga erishishda muhim ahamiyat kasb etishini
har tomonlama asoslab beradi.

8. Diniy tushunchalarining zamonaviy jamiyatning axloqiy-ma’naviy va madaniy
hayotidagi rolini o‘rganish orqali odamlarda axloqiy ong va falsafiy tushunchalarni
rivojlantirishiga olib keladi.

9. Yoshlarni katta sershovqin hayotiga tayyorlash, ularning bandligi va umrbod ta’lim-
tarbiya olishida muhim o‘rin tutadi. Aynigsa, bolalar va yoshlarga o‘ziga ishongan shaxslar va
mas’uliyatli fugarolar bo‘lib yetishishlariga yordam beradi.

10. Maktabda o‘quvchilar o‘rtasida ahillikni rivojlantirishga muhim hissa qo‘shadi.

Xulosa o‘rnida N.D.Nikandrov yozganidek: “Diniy tarbiya haqigat va ezgulik
qadriyatlarini bilish, ko‘nikma va tushunishni ta’minlaydi, odamlarning axloqiy mulohazalar
qilish qobiliyatini mustahkamlaydi, shuningdek, to‘g‘ri tanlov qilish uchun turli xil qarorlar
gabul qgiladi” [14: 9-14 6].

Diniy-ma’rifiy tarbiya turli millat vakillarini tushunish va e’tirof etishni rivojlantirish
uchun yaxshi asos yaratadi, milliy va umuminsoniy qadriyatlarni rivojlantirishga yordam
beradi, diniy kamsitishlarning oldini oladi.

XXI asrga kelib din odamlar uchun kuchli ijtimoiylashtiruvchi omilga aylanib bormoqda.
Din ana shu ijtimoiylashtiruvchi prizma orqali olamni dunyoviy va diniy omillarni
uyg‘unlashtirish orqali yangicha falsafiy ko‘z bilan qarovchi tafakkur tarziga aylanib bormoqda.
Bugungi kunda diniy-ma'rifiy tarbiyani yangi bosqichga ko‘tarish yoshlarni:

a) hayot va mehnatga puxta tayyorgarlik ko‘rish;

b) boshqa odamlar bilan hamkorlik qilishga tayyorlash;

v) o‘zgalarni hurmat qilish;

g) boshgalarning dini va madaniyatiga hurmat ko‘rsatish;

d) turli qarashlar va fikrlar xilma-xilligini e’tirof etish;

ye) har qanday adolatsizliklar bilan murosasiz bo‘lish;

yo) atrof-mubhitni asrash va kundan-kunga yaxshilab borish;

j) doimo ma’'naviy-ruhiy muhitni yaxshi tomonga o‘zgartirib borish;

z) xalqlar o‘rtasida tinch-totuv, urush-janjallarsiz yashashni targ‘ib-tashviq qilish orqali
zamon ruhiga mos keladigan diniy va dunyoviy dunyoqarashlarni uyg‘unlashtirish tizimini
yaratishga hissa qo‘shishni oliy magsad sifatida garamoqda. Chunki, yoshlarning dunyoviy va
diniy dunyoqarashini uyg'un tarzda shakllantirish va rivojlantirish Yangilanayotgan
O‘zbekistonda ma’rifatparvarlikka asoslangan fuqarolik jamiyatini barpo etishning tayanch
omillaridan biri sanaladi.

Xulosa va takliflar. Yuqorida bayon qilingan barcha fikrlarni xulosalab, shuni aytish
mumkinki, O‘zbekiston Respublikasi Prezidentining mamlakatimiz taraqqgiyotining yangi

bosqichida “Fuqarolarning vijdon erkinligi huquqi kafolatlarini yanada mustahkamlash hamda
diniy-ma'rifiy sohadagi islohotlarni yangi bosqichga olib chiqish chora-tadbirlari to‘grisida
“Farmon qabul qilindi va unda diniy-ma’rifiy soha faoliyatini takomillashtirishning ustuvor
yo‘nalishlari qilib quyidagilar:”

a) jamiyatda diniy bagrikenglik va konfessiyalararo totuvlikni yanada
mustahkamlashga oid ilg‘or mexanizmlarni joriy etish;

b) ilm-fan va jahon sivilizatsiyasi rivojiga ulkan hissa qo‘shgan buyuk ajdodlarning
insonparvarlik, ezgulik, tinchlik va bag'rikenglik kabi umuminsoniy va oliyjanob g‘oyalarga
asoslangan diniy-falsafiy merosini chuqur o‘rganish hamda keng targ'ib etish;

v) diniy-ma’rifiy sohada kadrlar tayyorlash tizimini tubdan takomillashtirish orqali
zamon talablariga mos mutaxassislarni yetishtirish;

g) aholi orasida birdamlik, o‘zaro hurmat va mehr-oqibat ruhini kuchaytirish, ijtimoiy-
ma’'naviy muhit barqarorligini ta'minlashga qaratilgan dolzarb ilmiy tadqiqotlarni qo‘llab-
quvvatlash;

d) diniy-ma’rifiy sohadagi xalqaro hamkorlik munosabatlarini yanada rivojlantirish
hamda samaradorligini oshirish” kabilar belgilandi.

Demak, ushbu Farmon mamlakatimiz yoshlarining dunyoviy va diniy dunyoqarashlarini
uyg‘un shakllantirib borishni kafolatlovchi huquqiy asoslaridan biri sanaladi.

